
N'asturianu

El Jerte d'Asturies: la Comarca de la Sidra celebra l'espectacular
floriamientu de los mazanales

El programa desenvolveráse esta última fin de selmana d'esti mes ya inclúi unes
xornaes gastronómiques rellacionaos cola bebida asturiana

Alicia García-Ovies | Sixto Cortina (Traducción)

Cola primavera, llega ún de los espectáculos visuales más llamativos de la redolada de
la Comarca de la Sidra, el floriamientu de los mazanales. Los pumares enllenen de
color, ufiertando a vecinos y turistes una estampa única y digna de ser disfrutada. Ye
por eso que, dende va unos años, l'área de Turismu de la Mancomunidá de la Sidra
vien entamando una serie d'actividaes alredor d'esti fenómenu de la naturaleza. Nesta
ocasión, el programa desenvolveráse esti fin de selmana, los díes 27 y 28 d'abril. 

Los usuarios van poder facer una visita empobinada a una pumarada en flor, p'afayar
tolos secretos del cultivu del mazanal, el sábadu 27 a partir de les 11.00 hores. El puntu
d'alcuentru va ser la Oficina de Turismu de Nava y, como asocede con toles actividaes

programaes, va facer falta inscribise primeramente al traviés de la web de la
mancomunidá. 

Pa les 12.00 hores hai una visita al llagar Sidra Cortina, de Villaviciosa, que va rematar
con una degustación de productos. Yá de tarde, a les 16.00 hores, el Muséu Xurásicu
d'Asturies, allugáu en Colunga, va acoyer un taller d'ellaboración de xoyes con derivaos
naturales de mazana. La xornada del sábadu va rematar en Sariegu, onde a les 18.00
hores hai programada otra visita empobinada a una pumarada. Nesti casu, el puntu
d'alcuentru va ser frente a la Casa de la Cultura de Vega. 



El domingu, l'actividá marcha pa Cabranes, con un taller d'ellaboración de xabones
artesanales con esencies naturales de mazana, a les 11.00 hores. Al mediudía, va tener
llugar la última visita empobinada a una pumarada, que nesti casu va tar allugada en
Bimenes. En tou momentu, los participantes van tener tiempu abondo pa fotografiase
ente flores y conocer daqué más sobre la cultura sidrera asturiana. 

Amás, los que quieran van poder facer el so propiu tour virtual pol floriamientu del
mazanal, gracies a una aplicación online desarrollada va unos años pola mancomunidá
y qu'esta disponible na so web. 

Como complementu, permunchos establecimientos de la Comarca de la Sidra
ellaboraron unos deliciosos menúes sidreros. Estos son la Casería del Palacio Marqués
de Casa Estrada (Bimenes); Entreviñes y Hotel Palacio de Luces (Colunga); El Corralín de
Campanal, El Empalme, Plaza y Prida (Nava), y Artiem (Villaviciosa).

Toles persones que presenten el ticket de tener consumíu ún de los menúes de la
Selmana del Floriamientu del Mazanal van tener entrada reducida nos museos de la
Sidra (Nava), la Escuela Rural (Cabranes) y Xurásicu y Centru d'Interpretación Sierra del
Sueve (Colunga), amás de nel conxuntu monumental de Valdediós (Villaviciosa).

“Cola ayuda de la Conseyería de Cultura, Política Llingüística y Turismu del Principáu d
´Asturies”.

Matan a tiro limpio al director de una prisión
ecuatoriana

La patronal asturiana hostelera pide poner coto
a los festivales veraniegos: 'Son una ...

COMARCA DE LA SIDRA TALLERES FIN DE SEMANA SIDRA

2024-08-31

VALENCIA CF
Valencia CF - Villarreal CF: ¡Once oficial del Valencia!

Consejos para una vuelta a la rutina saludable y exitosa

Convierte tu casa en un palco de honor

Etapa 1 Bustio-Ribadesella: disfruta de una ruta costera con las playas del oriente de ...

Lo más leído Lo último

1. Terelu se entera en directo de la nueva ilusión de Alejandra Rubio: 'Me había dicho que me tenía
que contar algo

2. Luitingo publica un mensaje muy emocionado celebrando su paternidad: 'Solo decir que estoy harto
de llorar

3. Kiko Matamoros, muy sincero tras su inesperada ruptura : 'Nos hemos equivocado mucho

4. Hablan senderistas y turistas en Cabrales tras los dos graves accidentes en los Picos de Europa: 'Hay
que ser precavidos, pero a veces no depende de uno

5. Marta Peñate, ilusionada con su embarazo: 'Los voy a tener yo

6. Última hora sobre el estado de salud de Amor Romeira tras su grave accidente de moto: 'Ahora toca
rehabilitación

7. Conmoción en Gijón por la muerte repentina en una cafetería de Armando Carriles, famoso
instructor de krav magá

8. Manu se despide de Pasapalabra: 'Como en mi casa

